
Taringa Hokeke

Téra tetahi tangata he nunui 6na taringa. Ko téna kainga ko te ngahere, a, ko Hokeke
tona ingoa. Ko ana mahi i te ngahere he tdkino i nga manu me nga ngarara mé ta ratou
whakaturituri i a ia. Ina tangitangi mai nga tatarakihi, ka ngaruru te matenga o Hokeke.

Ka whiowhio mai a Tdi, ka anini a Hokeke. Ngakeke ana nga waewae o nga ngarara,
ka whakaturituri i nga taringa. Ka nui te hoha o Hokeke ki énei mahi, katahi ka arumia
ratou, ka patupatua kia mate.

Ka tae mai te wa ka wahangi nga reo o nga manu me nga ngarara. Ka puta mai a Tane
ki te rapu i ana tamariki horekau he reo.

"Makomako, kua kore koe e waiata i énei ra. Kei hea 16 reo tino ataahua?”
"Tar, kua ngaro t6 mihimihi i te rangi? Waiata mai ra!”
Ka huri a Tane ki a Pitongatonga.

“E Pi, ko koe tétahi manu kaha ki te korero. Whakina mai, na wai ténei mahi whakakore
i 6 koutou reo?”

"Na Hokeke ténei mahi, e te matua,” ko ta P1. "Ina waiata matou, ina rakuraku ranei,
ka rongohia matou e taua tangata ra. Na te nunui o ona taringa ka mamae ia, ka anini,
ka ngaruru. Ka arumia matou e ia, ka patupatua.”

Ka nui te riri o Tane. “"Tonoa mai te taurekareka na ki a au,” ko tana.

Ka td a Hokeke ki mua i a Tane. "E hoa, kua wahangd te ngahere. Kua ngaro nga reo o
aku tamariki. He kino rawa to6 mahi ki ahau. Indianei tonu me whakamutu. Tuohu mai!”

Ka tuohu atu a Hokeke e mataku ana, engari me péhea? Katahi ka kowiritia ona taringa
e Tane.

Ka ki a Tane, "Haere koe me 6 taringa nunui. Noho atu i runga i nga rakau pirau,
i roto hoki i te makdkd. Ahakoa mate atu koe, ka noho tonu é taringa ki kona hei
whakamaumaharatanga mou. Haere!”

Ngaro atu, mate atu a Hokeke, mahue mai ana ko ona taringa ki runga i nga rakau pirau
tupu tonu ai.

He rite nga taringa nei ki te harore, a, ko te ingoa he ‘hokeke’ tonu. He rite hoki ratou
ki tétahi kai a te hunga Hainamana no tawahi. Ka tae mai ratou ki Aotearoa nei, katahi
ka tunua e ratou te hokeke hei hupa ma ratou.

Koia nei te korero mé Hokeke me ona taringa nunui.

Hei tautohu i te kaupapa o te
purakau whakamarama.

Ka whakataki i te purakau, i te take
matua, me te panga ki te ao. Ka kitea
hoki etahi ahuatanga o te wahi me
nga kiripuaki o te purakau.

Ka whakamarama i étahi o nga
mahi kua pa mai, a, ka whakataki
hoki i etahi o nga mahi kei te haere.

Ka whakatakoto i te timatanga, i te
tipu, me te teiteitanga o te mahi.

Ka whakamohio atu i te
whakataunga me te hua o te mahi.

